
ÁREA  DE  RECURSOS
HUMANOS  E
FORMACIÓN

Exp. 36581/220

MEDIDAS DE PROTECCIÓN FRONTE AO CONTAXIO DE COVID-19 EN PROCESOS
SELECTIVOS (PROBAS DE CONDUCIÓN) NO CONCELLO DE VIGO

As medidas que se recollen neste documento, de ser correctamente aplicadas e nas condicións
descritas, garanten que non se produza un contacto estreito durante a realización das probas,
tendo en conta que non existe o risco cero de contaxio.

MEDIDAS A ADOPTAR

• A máscara será  de utilización obrigatoria  en todo momento.  Naquelas  probas nas que
varias  persoas  compartan  o  habitáculo  do  vehículo  será  necesaria  a  utilización  de
máscaras FFP2/FFP3, que serán entregadas aos aspirantes, aos membros do tribunal, e
aos asesores antes de acceder ao vehículo.

• As ventás do vehículo deberán permanecer abertas en todo momento, dende 15 minutos
antes da realización da primeira proba ata que remate a proba o último aspirante (en caso
de ser necesario o traslado posterior do vehículo, ata que este chegue ao seu destino final.

• Entre aspirante  e aspirante  desinfectaranse no posto de condutor,  todos os elementos
susceptibles de ser manipulados manualmente (asento, volante, palanca de cambios, freo
de man, asideiros, cinto de seguridade, espellos retrovisores, reposabrazos, botóns das
fiestras, etc.).

• Se algún  dos outros  postos  de vehículo  cambia  de  ocupante  deberá  ser  desinfectado
(asento, cinto, reposabrazos…).

• O número de ocupantes do vehículo onde se realiza a proba será o mínimo posible. Se
fora posible,  parte do tribunal  irá noutro vehículo detrás do camión no que o aspirante
realiza o exame.

• O  tribunal  deberá  ter  en  conta  a  duración  prevista  das  probas,  para  realizar  as
convocatorias  preferentemente  graduadas.  Os  opositores  que  coincidan  esperando  na
zona do exame deberán gardar entre eles a distancia mínima de seguridade (recomendado
mínimo  2  m).  Recoméndase  a  sinalización  de  puntos  de  espera  para  garantir  esta
separación.

• O chamamento de aspirantes para a celebración da proba realizarase coa mascara posta.
Non se retirará en ningún momento.

• No momento do chamamento o participante mostrará á persoa que realiza a chamada o
seu DNI estendendo o brazo para permitir a súa visualización mantendo a distancia de
seguridade.

• Tras  o  chamamento  indicaráselle  ao  participante  que  lave  as  mans  con  solución
hidroalcohólica.  e a continuación lle será entregada unha mascara FFP2 ou FFP3 se o
habitáculo do vehículo vai estar ocupado por máis persoas. Se para realizar a proba o
aspirante está só no vehículo poderá seguir utilizando a mesma máscara que levaba posta.

• Se se permite beber durante a espera para realizar o exame, a mascara será retirada o

tempo imprescindible para realizar a inxesta.

Actuación  en  caso  de  que  algún  dos  aspirantes  presente  síntomas  compatibles  coa
COVID-19 

Non poderán acudir a realizar a proba aquelas persoas que teñan síntomas compatibles con
COVID-19, así como aquelas persoas que se atopen en illamento por diagnóstico de COVID-19.
Tampouco acudirán aqueles que se atopen en período de corentena domiciliaria por manter un
contacto estreito con algunha persoa diagnosticada de COVID-19.

En caso de que un/ha participante desenvolva síntomas compatibles coa COVID-19 durante a
celebración  da  proba  de  selección,  informará  inmediatamente  a  un  membro  do  tribunal  ou
persoal de apoio. Se procederá a facilitar unha máscara cirúrxica ao participante, e un membro
de tribunal colocarase unha máscara FFP2 ou FFP3 e unha pantalla facial e acompañará ao
participante á zona illada prevista para esta circunstancia. Se o participante está en condicións
volverá polos seus propios medios ao seu domicilio. Se non fose así contactarase co telefono do
médico de atención primaria do afectado ou o de información da Xunta para a COVID-19 (900
400 116) e seguiranse as súas indicacións. Para residentes fora de Galicia chamarase ao 881
00 20 21. No caso de que a persoa que inicia síntomas estea en situación de gravidade ou teña
dificultades para respirar chamarase ao 061.
En caso de que quen presente síntomas sexa un membro do tribunal  ou persoal  de apoio,
proporcionaráselle unha máscara cirúrxica e en caso de poder irse ao seu domicilio polos seus
propios medios, marcharase. De non ser así, illarase na zona prevista e chamará aos teléfonos
indicados  no  parágrafo  anterior.  Se  necesita  que  alguen  lle  acompane,  o/a  acompanante
utilizara mascara FFP2 ou FFP3 e pantalla facial.

Material necesario: características

• Xel hidroalcohólico: autorizado polo Ministerio de Sanidade, con efecto virucida (conforme a
UNE 14476) e rexistro na AEMPS.

• Solución desinfectante para limpeza de superficies: debe estar incluído no listado de virucidas
autorizado polo Ministerio  de Sanidade destinado a usuarios público en xeral,  salvo que a
desinfección  se realice  por  parte  de profesionais  coa capacitación  necesaria  para usar  os
produtos de uso profesional. Listado actualizado no seguinte enlace:

https://www.mscbs.gob.es/profesionales/saludPublica/ccayes/alertasActual/nCov/documentos/
Listado_virucidas.pdf

A solución  desinfectante  e  pano  desbotable  poden  ser  substituído  polo  uso  de  toalliñas
empapadas  en  solución  desinfectante,  que  deben  estar  incluídas  no  listado  de  virucidas
autorizado polo Ministerio de Sanidade.

• Máscaras desbotables:

◦ cirúrxicas  (con  marcado  CE  conforme  a  UNE  14683:2019+AC:2019  +  ensaio  de
laboratorio  no que aparezan claramente identificados os valores de eficacia de filtración
bacteriana (BFE≥95) e respirabilidade (<60 Pa/cm2)+ declaración de conformidade)

• Sinalización de uso obrigatorio da máscara, obriga de desinfectar as mans, obriga de manter a
distancia de seguridade.

• Zona de illamento, que no caso da proba en Bouzas (espazo ao aire libre) será unha zona
apartada  e  destinada  a  este  fin  e  que  no  parque  de  bombeiros  de  Teis  será  a  aula  de
formación.

• EPI:

◦ Máscara FFP2 ou FFP3 sen válvula de exhalación: EPI categoría III con marcado CE
conforme á UNE EN 149:2001+A1:1010 + declaración UE de conformidade emitido polo
fabricante + certificado de exame UE de tipo expedido por organismo notificado.

◦ Pantalla facial: EPI categoría III con marcado CE conforme á UNE EN 166 campo de uso
3, protección fronte salpicaduras de líquidos, para quen acompañe á persoa que presente
síntomas compatibles coa COVID-19.

◦ Luvas: EPI categoría III con marcado CE conforme á EN 374- 5:2016 (inclúe pictograma
de risco biolóxico coa palabra VIRUS debaixo deste), para quen presente  feridas, cortes,
vendas ou férulas nalgunha man.

• Panos desbotables (pode ser bobina de papel desbotable).

Indicacións para participantes

• Ningunha persoa acudirá á realización da proba se está en corentena, foi diagnosticada como
positiva en COVID-19, presenta síntomas compatibles coa COVID-19 (febre alta, tose seca e
falta de aire son os máis comúns).ou se estivo en contacto estreito cunha persoa que poida
estar infectada (caso sospeitoso ou confirmado de COVID-19).  

• Recoméndase non acudir acompañados para evitar aglomeracións.

• Deberá ser puntual na hora da convocatoria para o chamamento.

• Deberá manter a distancia de seguridade en todo momento, sempre que sexa posible.

• Ensine o DNI estendendo o brazo cara a persoa que realiza o chamamento para facilitar o
proceso.

• No momento do acceso deberá lavar as mans con solución hidroalcohólica e a continuación,
se no habitáculo de vehículo van máis persoas, lle será entregada unha máscara FFP2 ou
FFP3. Deberá retirar a que leva posta, colocará a que se lle entrega e desinfectará novamente
as mans. 

• Respectaranse os aforos en aseos, en caso de que se permita a súa utilización, mantendo a
distancia mínima de seguridade en todo momento.

• Respectarase a sinalización das instalacións en todo momento.

• Se nas seguintes 72 horas á celebración do exame é diagnosticado/a positivo/a en COVID-19,
solicítase  o  comunique  ao  Concello  de  Vigo  no  correo  electrónico
ofi.recursoshumanos@vigo.org por se fora necesaria a adopción de medidas preventivas.

